
Mai Gabatarwa: Barkanku da yammaci, daga nan Cibiyar Watsa Labarun
Yankin Nahiyar Afrika, ta Gwamnatin Kasar Amirka dake Birnin
Johannesburg. Ina son in yi marhabin da wadanda za su kira mu, a
daukacin nahiyar da kuma kafofin watsa labarum da suka hallara, a
wannan dakin, na ofisoshin jakadancinmu dake biranen Abuja da Lagos
da Bamako da kuma Ouagadougou. Yau, muna tare da Jakadar Amirka, a
Kasar Mali, Ambassador Mary Beth Leonard, wadda za ta yi ma na
jawabi daga Birnin Bamako, sai kuma Jakadan Amirka, a Nijeriya,
Ambassador Terrence McCulley, wanda zai yi jawabi daga Birnin Abuja.
Za mu fara ne, da jawabin Ambassador Leonard, sai kuma na
Ambassador McCulley, daga nan sai mu bude fagen tambayoyinku.
Kafin a yi tambaya, a matsa alamar "Star 1", dake kan wayarka, domin ka
shiga sahu. Ana kuma nadar dukan hirar da za a yi, kuma za mu dauki,
aKalla, awa guda. Yanzu kuma, zan mika ku ga Ambassador Mary Beth
Leonard.

Ambassador Leonard: Na gode Kwarai. Bari in fara da cewa, tun cikin
watan Janairu, na ke tsammanin muke ganin wani ci gaba, na mamaki, a
Kasar Mali, game da harkokin tsaro da kuma hadin kan harkokin siyasa.
Tsoma bakin da sojojin Kasashe suka yi, ya taimaka, wajen kare mutuncin
Kasar ta Mali, ya kuma yi maganin ‘yan ta’adda da masu tsauraran
ra’ayoyin dake cin karensu, babu babbaka, a arewacin Kasar Mali. A
halin yanzu, can a birnin Bamako, mun ga irin gagarumin hadin kan dake
tsakanin jama’a da shugabannin harkokin siyasa, tare da Kuduri da
himmar samar da ci gaba, game da manyan harkokin da suka shafi
harkokin zabe da kuma sasanta zukatan jama’ar Kasa. Amma, har yanzu
akwai rina a kaba. Ana ci gaba da fadace-fadace, a arewaci, inda muka
kuma ga wani tashin gwauron zabon kai hare-hare, a yankin Gao.
Rundunonin sojojin Kasar Mali da na AFISMA, na hada hannu, wajen
Kalubalantar wannan barazanar. Don haka, muna farin ciki da wannan
jaruntaka ta su, da irin yadda suka dage, wajen himmar tabbatar da ceton
rayukan jama’ar dake yankin. Tashe-tashen hankulan kabilanci sun
yawaita a wadansu wuraren dake Kasar, a sakamakon irin rahotanncin da



ake samu, na zargin cin mutuncin ‘yan adam da wadansu sojojin Kasar ta
Mali ke yi, da kuma irin yadda ake ci gaba da fadace-fadace tsakanin
kabilun wadansu yankuna. Mun yi farin cikin ganin wakilan Kungiyoyin
jama’a, da dama, da kuma shugabannin al’'umma, dake aiki, ba dare, ba
rana, don kwantar da zukata da kuma roKon jama’a da su fara
tantaunawar sasantawa. Muna roKon dukan bangarorin da su gano
hanyoyin fara KoKarin sasantawar, wanda yana da muhimmancin gaske,
ga zaman lafiya da kwanciyar hankalin wannan Kasar, nan gaba. Bisa ga
haka ne, muka yi marhabin da amincewar da Kwamitin Sasantawa da
Tantaunawa, na Kasa, ya yi, a makon da ya wuce, da kuma taimaka wa
shugaba mai rikon Kwarya, Traore, na hanzarta zabar wakilai 33, don
ganin kwamitin ya fara aiki. Su za su dora wa kawunansu, dawainiyar
taimakawa, ga sake ginawa da kuma irin rikon amanar da ake bukata, ga
dukan jama’ar Kasar ta Mali, wajen hada hannun kawo ci gaba da
bunKasar Kasar. Dangane da batun harkokin zabe kuwa, za mu ci gaba a
roKon Kasar ta Mali, da ta gudanar da zaben gaskiya da asalci, a ranar 13
ga watan Yuli, da zarar wannan damar ta samu. Mun yi imanin cewa,
wani mawuyacin halin da za a shiga, shine na zayyana tsarin yadda
jam’iyyun siyasa da jama’ar Kasar ta Mali za su gudanar da zaben. Juyin
mulkin shekarar 2012, ya haddasa gagarumin rikicin siyasa, a Kasar Mali,
abinda ya kamaci jama’ar Kasar ta Mali su fara magancewa, wajen zabar
sabuwar gwamnati. Wannan zabin yana da muhimmanci, kuma dole a
hanzarta yin sa. Wannan zababbbar gwamnatin ce, za samu ikon tabbatar
da maganin irin rikice-rikicen da wannan Kasar ke fuskanta, na tsawon
lokaci. Har ila yau, shine mawuyacin matakin tabbatar da bayar da
umurni, da kuma maye gurbin sojoji da mayar da mulki a hannun farar
hula. KoKarinmu, shine na bayar da taimako ga sojojin na Kasar Mali,
duk da tarnaKin da dokokin Amirka suka yi wa gwamnati, na har sai an
gudanar da zabe. Kasar Amirka za ta ci gaba da goyon bayan Kasar ta
Mali, a lokacin da take fama da wadannan matsaloli. Tuni Kasar Amirka,
ta kashe dolar Amirka miliyan shida da 500, a harkokin zabe, wanda mafi
yawa daga cikin kudaden, an kashe su ne, wajen tallafa wa jam’iyyun
siyasa, da ilmantar da masu jefa Kuri’a, wanda wannan KoKarin ya yi
daidai da muhimmancin tabbatar da tsundumawa cikin harkokin taimaka
wa magance manyan matsalolin harkokin zaben na Kasar ta Mali. Har ila
yau, muna bayar da isasshen taimako ga KoKarin sojojin na Kasar Mali.
Taimakon kayayyakin da dabarun na Kasar Amirka, sun taimaka wa
sojojin Kasar Faransa da na Kasashen duniya, wajen taka muhimmiyar
rawar samun nasarar shiga tsakanin, ya zuwa yau. Ya zuwa ranar 14 ga
watan na Maris, Kasar Amirka ta yi sawu 91, na dauko man jiragen sama,
inda ta bayar da fiye da man, mai nauyin fiye da laba miliyan hudu da
dubu dari, ga jiragen saman Kasar Faransa. A jimlar sawun jiragen 47,
Kasar ta Amirka ta yi jigilar kusan ton dubu daya da 200, na kayayyaki



da fasinjoji 975, zuwa biranen Bamako da Niamey, don taimaka wa
harkar shiga tsakanin ta Kasar Mali. Muna a kai, kuma za mu ci gaba da
bayar da babban taimako ga sojojin na Kasar Faransa, don ganin sun
shiga, tsundum, ga harkar tabbatar da harkokin tsaro. Tuni mun bayar da
dolar Amirka, har miliyan 96, don taimaka wa (wani abinda ba a jib a
sosai), na watanni shidan da suka rage a wannan shekarar, wadda za ta
Kare, a watan Satumba. Za a yi amfani da wannan taimakon, musamman,
wajen wadata kayayyakin aiki da horo da dabaru da shawarwari ga
rundunar ta AFISMA. Dolar miliyan takwas daga cikin wannan kuma, za
Kare ne, ga wadata harkokin dabarun da sojojin rundunar ta ECOWAS ke
matuKar bukata, da kuma hanzarta dauko sojojin rundunar ta ECOWAS
da kayayyakin aiki, zuwa birnin Bamako. Har il yau, wadannan kudaden
za su hada da wadansu harkokin bayar da kayayyakin aiki, da kayayyakin
da, tuni, sojojin ke bukata, a Kasar ta Mali, irin su kayayyakin abinci da
ruwan sha da sauran irin su hulunan kwano. Amma, har yanzu, rundunar
ta AFISMA, na da bukatu, kuma za mu ci gaba da rokon masu bayar da
gudunmawa, a Kasashen duniya, da su hanzarta cika alkawurran taimakon
da suka yi. Lokacin da muke jiran kayayyain taimakon aikin na Kasar
Mali, ya kamata mu lura da cimma nasarar bukatar samun dorewar
wannan shirin, don ganin an samu cimma nasarar al’amarin yadda ya
kamata. A halin yanzu, mun hada hannu, da Majalisar Dinkin Duniya, da
wakilan Hukumar Tsaro da Kasashen duniya, don ganin rundunar ta
AFISMA ta maye gurbin ta Majalisar Dinkin Duniya. Wannan maye
gurbin, ya danganta da amincewar Kasar ta Mali, da gabatar da alfanun
taimakawa da kuma dorewar abinda zai kawo cikas ga wadata kudade da
kayayyakin aiki, na KoKarin da ake yi, a wannan dogon lokaci. Kafin in
miKa ku ga Ambassador McCulley, ina son in nuna matuKar damuwata,
da kuma ta gwamnatin Kasar Amirka, game da tsarewar da ake yi wa,
wani editan Kasar ta Mali, watau Boukary Daou. Lokacin da Kasar ta Mali
ke da mawuyatan matsaloli a gabanta, akwai matuKar bukatar rawar da
kafofin watsa labaru za su taka, kuma muna roKon da a jaddada kare
‘yancin fadar albarkacin baki da dokokin kare ‘yancin dan adam. Da
wannan kuma zan Kara da godiya.

Mai Gabatarwa: Na gode Ambassador. Yanzu za mu juya ne ga
Ambassador Terence McCulley, don ji jawabinsa.

Ambassador McCulley: Na gode Kwarai da gaske, kuma ina yi wa kowa
barka da yammaci, da kuma abokaina da takwarar aikina, Ambassador
Mary Beth Leonard. Zan yi jawabi ne, a matsayina na Babban Wakilin
Kungiyar Hadin Kan Tattalin Arzikin Kasashen Yammacin Afrika.
Kungiyar ECOWAS na da dadaddar al’ada, na tsoma baki ga harkokin da
suka shafi zaman lafiya da tsaro, a yankin Yammacin Afrika, tun lokacin



rikice-rikicen Kasashen Liberia da Sierra Leone, da ma na kwanan nan, da
ake yi, a Kasashen Guinea Bissau da Cote d’Ivoire. Tun farkon wadannan
rikice-rikicen, na Kasar ta Mali, a bara, Kungiyar ECOWAS ta sake nuna
Kasaitarta game da harkokin shugabanci, kuma, ina son in yi amfani da
wannan damar, don gode wa shugaban Kungiyar ta ECOWAS, mai ci,
watau shugaban Kasar Cote d’Ivoire, Alassane Ouattara, kazalika da
Shugaban Hukumar ta ECOWAS, Ambassador Ouédraogo. Dukansu, sun
nuna Kwazo na hada kan Kungiyar ta ECOWAS, wajen kasancewa da
baki daya, wajen yin tir da juyin mulki, da kuma maido da halastacciyar
gwamnati, da yin kira da a kawo sojoji, don tabbatar da mutuncin Kasar ta
Mali. Tun lokacin da aka fara wannan dawainiya, Kasar Amirka, ke
Karfafa goyon bayan Kungiyar ta ECOWAS, da KoKarin Shugaba
Ouattara da Shugaba Ouédraogo, da kuma sauran shugabannin Kasashen
dake yanin Yammacin Afrika. Za mu ci gaba da bai wa Kungiyar ta
ECOWAS taimako. Takwarata, Ambassador Leonard, ta bayyana irin
taimakon da Kasar ta Amirka, ke bai wa rundunar AFISMA, har ya zuwa
Karshen wannan shekarar. Ina kuma tsammanin wannan taimakon zai ci
gaba da kwararowa. Muna fatan hada hannu, da Kungiyar ta ECOWAS,
tare da Kungiyar Kasashen Afrika, wajen maido da zaman lafiya a Kasar
Mali, don kare mutuncin Kasar, da tabbatar da ganin Kasashen dake
Kungiyar ta ECOWAS, suna da abinda za su gudanar da haka, ba yau ba,
har fiye da haka, da sauran Kasashen dake da alaka da wannan dawainiya,
irin su Chad, wadanda suka wajen yankin na Kungiyar ta ECOWAS. Bari
in dan dakata, domin mu samu damar yin tambayoyi, amma, kuma, ina
son in gode wa dukan wanda ya hallara. Don haka, a gareku manema
labaru.

Mai Gabatarwa: Na gode Ambassador. Za mu fara ne, da ‘yan tambayoyi
daga cikin wannan dakin dake birnin Lagos, na Nijeriya. Don Allah, a
bayyana suna, da inda ake aiki, kafin a yi wata tambaya. Ku ci gaba,
layinku yana bude ne. Lagos, layinku yana bude ne. (Mun ji shiru). Kana
jina Deb, za mu juyo ta kanku, a birnin Abuja, kuma indan kun shirya, za
karbi tambayoyi biyu ne, a dakinku, daga nan mu KoKarta komawa birnin
Lagos.

Tambaya: Sunana David Barau, daga Rediyon Aso. Tambayata ita ce,
duk yake ana ta tabka yaKin, ta yaya za a yi, Kasar ta Mali ta gudanar da
wani zabe, a cikin watan Yuni?

Ambassador McCulley: Wannan tambayar ta Ambassador Leonard ce, ta
yaya Kasar ta Mali za ta gudanar da zabe, a cikin watan na Yuli, cikin
ruwan sanyi?



Ambassador Leonard: Na gode, da wannan tambayar. Hakika, akwai
wadansu hidimomin da ake yi, a areawacin Kasar ta Mali. Ina tsammani,
da zarar an kammala abinda ke gudana, amma, ina tsammanin tuni ma har
an yi wata hubbasa, ta KirKiro da yanayin da Kasar ta Mali za ta fara
hanKoron sake kafa gwamnati, a manyan garuruwan na arewacin Kasar ta
Mali. Ina tsammanin, wannan ita ce tambayar, ku amsarta ita ce KoKarin
warware matsalolin, a cikin lokacin, nan da watanni masu zuwa, tunda
ana ci gaba da KoKarin da sojojin ke yi. A halin yanzu, ina tsammanin
yana da muhimmanci, gwamnatin Kasar ta Mali, ta ci gaba da shirye-
shiryen gudanar da wadannan zabubbukan, cikin hanzari. Akwai wata
mujallar da ta fito cikin ‘yan kwanakin nan, akwai cikakkun bayanai
game da sasanta zukata da kuma shirye-shiryen gudanar da zaben. Na
duba ta, a fisge, don haka, ba zan iya cewa ta bayar da wani cikakken
bayani game da tsare-tsaren gudanar da zaben ba, da ake bukata, kafin
wannan lokacin. Ina tsammani cewa, idan aka mayar da hankali, cikin
hanzari, ana iya gudanar da zaben, a cikin lokacin da aka tsara, amma,
mun kuma lura cewa, irin abubuwan dake kunno kai, na iya kawo wani
cikas, kuma dukanmu muna son da a gudanar da zaben, wanda kowa ke
alfahari da shi, a Kasat ta Mali. Atata, shine, jama’ar Kasar Mali, tare da
gwamnatin da wadanda za su zaba, su magance, matsalolin sasantawa, na
tsawon lokaci, da yin amfani da irin juyin da aka samu, ga harkokin
demokradiyyar Kasar ta Mali, da irin yadda wadansu mutane za su yi
hulda da gwamnatinsu. Don haka, ina tsammani, aikin sojan da kuma irin
taimakon da Kasashen duniya ke bayarwa, za su ci gaba. Ina tsammani,
ana samun galaba, Kwarai, kuma, dole, shirye-shiryen zaben su dore,
yadda ake so da yadda ya kamata, a cikin hanzari.

Tambay: Sunana Oghogho Obayuwana, ina yi wa jaridar Guardian aiki
ne, a Abuja. A halin yanzu sojojin Kasar Faransa, sun fice daga Kasar
Mali, babu wanda ke da tabbacin (ba a jin kalmomin) yiwuwar (ba a jin
kalmomin), irin rawar da rundunar sojojin AFRICOM, da na Kasar
Amirka, za su taka, bayan magance matsalolin na Kasar Mali.
(Tambayoyin ba a ji).

Ambassador McCulley: Bari in dauki wani bangare, in gani,
idanmAmbassador Leonard in Bamako na son Kara wani abu. Da farko
dai, sojojin Kasar Faransa za su kasance a Kasar ta Mali, kuma za su ci
gaba da gudanar da abinda ya kai su, abinda zan iya cewa ke nan, daga
irin rahotannin da na karanta. Danganen da taimakon Kasar Amirka kuma
ga rundunar ta AFISMA, muna bayar da horo, ga dukan dakarun Afrika,
wanda gwamnatinmu ke gudanarwa. Al’adarmu ce, mu tallafa wa dukan
sojojin Kasashen dake bayar da gudunmawa. A gaskiya, ba mu sa ran
sojojin Amirka za su zauna, a Kasar. Muna kallon harkokin horaswa ne, a



Kasar, ko a Togo ne, ko a Nijar, ban sani ba. Sojojin Nijeriya, dake
rundunar ta AFISMA, watau runduna ta 333, sun kammala horonsu, a
Barikin Jaji, dake kaduna, kafin ma a dauko su, zuwa Kasar ta Mali. Don
haka, a bangaren Kasar ta Amirka, mun fi lura da horarwa, da bayar da
kayayyakin aiki, da wadansu harkokin taimako da ci gaban bayar da
taimakon, wanda zai taimaka wa rayuwar sojojin, dake Kasar ta Mali da
kuma horar da su. Ban sani ba, Ambassador, ko akwai wani abinda za ki
Kara?

Ambassador Leonard: Ina tsammanin kamar na fahimci tambayar. A
gaskiya, sojojin Kasar Faransa na nan. Idan kana magana ne game da
tashin sojojin na Kasar Faransa, to, ina tsammanin akwai dai wata ‘yar
tangardar da gwamnatin Faransa ke shirin gyarawa, dangane da
zamansu. Ina tsammanin sun sha alwashin tabbatar da ganin cewa, tashin
na su, ba zai dagula duk wata nasarar da aka samu ba, a arewacin Kasar ta
Mali. Ina tsammani, babbar amsa ga tambayarka ita ce, akwai wani
kyakkyawan aikin da sojojin rundunonin na Kasashen Faransa da Nijeriya
da kuma Chadi, da rundunar ta AFISMA da na Mali, suka yi, wajen sake
tabbatar da mutuncin yanin na Mali, da kuma rike arewacin Kasar.
Wannan kuma aikin na ba gajeren lokaci ba ne. A Karshe ma, tunda ba
Kasar Faransa ba ce, ko shugabantar al’amarin, akwai dimbin aikin da
ake yi, na wajen sake tabbatar da kafuwar sojojin na Kasar Mali, da kuma
ci gaban ayyukan na rundunar ta AFISMA, wanda gaba daya ya kasance
ir1 guda, dangane da irin abinda dukanmu ke tambayawa, shekaru da
dama. A Karshe ma, dole, Kasar ta Mali ce, tare da maKwabtanta, da
takwarorinta, dake yankin, tare da taimakon Kasashen duniya, za su
magance duk wani tashin hankali da harkokin tsaron da ake fuskanta a
arewacin Kasar ta Mali. Kuma, ina tsammanin za a ci gaba da bayar da
taimakon da Kasashen duniya da kuma Kasar ta Amirka ke bayarwa, bisa
ga dogon KoKarin da ake yi, na daidaita harkokin tsaron yankin.

Mai Gabatarwa: Na gode. Za mu yi KoKarin komawa zuwa Karamin
ofishin jakadancinmu dake Lagos, a Nijeriya. Idan za a yi tambaya, to, a
fadi suna da inda ake aiki. Kuma zan so in tambayi masu yin tambayar da
su matso kusa da na’urar yin magana, idan za su yi tambayar. Lagos,
layinku a bude ya ke. Kuna iya kashe wayarku.

Tambaya: Bisa ga irin abinda ke faruwa a Kasar ta Mali, ana iya cewa,
al’amarin bai yi wani tasiri ba? Idan kuma bah aka ba ne, menene
haKiKanin ra’ayinka game da abinda ya kamata a yi?

Ambassador Leonard: A’a, a gaskiya, ba zan ce al’amarin na Kasar Malin
bai yi tasiri ba. Tun da farkon jawabina, na yi magana ne game da irin



kyawawan nasarorin da aka samu, tun cikin watan Janairu. Ina tsammani,
akwai wani gagarumin farmakin da aka kai, zuwa arewacin Kasar ta Mali,
amma, bisa ga taimakon Kasar Faransa da sauran aminan dake yankin,
tare da Kasar Amirka da sauran Kasashen duniyar dake goyon bayan
al’amarin, sai aka murKushe farmakin. An yi maganin abinda ya taso a
arewacin na Kasar ta Mali. Akwai kuma sauran aikin da za yi, na harkar
tsaro, kuma ina tsammanin irin abinda ka bayyana, ya nuna duk wata
manufar da ake da ita, ta magance barazanar harkokin tsaro. Ina
tsammanin, yana da muhimmanci, mu fahimci yanayin dangantakar da
ake da ita, game da wannan rikicin na Kasar Mali. Eh, irin daukin da aka
kai, a arewacin na Kasar Mali, don daidaita al’amurra, yana da
muhimmanci. Amma, wannan wani al’amari ne, da ya shafi harkokin
mulki. Wannan wani al’amari ne, da zai kai har lokacin da za a zabi wata
gwamnatin, a Kasar Mali, da za ta magance wadansu daga cikin
abubuwan dake bukatar kawo sasantawa, ta dogon lokaci, wanda kuma
shine babban al’amarin da ya sa harkokin tsaro suka tabarbare a arewacin
Kasar, da har wadansu suka yi tawaye, a Kasar ta Mali, da kuma irin
rashin jin dadi, da baKin cikin irin yadda ba a wadata arewacin da
ayyukan gwamnati. Kuma, babbar tambaya ita ce, ta yaya jama’ar Kasar
ta Mali ke hulda da gwamnati. Ina tsammanin abin dubawa ne, ga jama’ar
Mali, dangane da irin yadda suke son ciyar da Kasar gaba, bisa ga abinda
suke tsammani daga gwamnatinsu, da kuma yadda za su yi hulda da
maKwabtansu. Kuma ina tsammanin, lokaci ne da za a Kara yawaita buri,
amma, ba wanda bai y1 wani tasiri ba.

Mai Gabatarwa: Na gode Ambassador. Za mu kuma sake jin wata
tambayar daga Karamin ofishin jakadancinmu dake Lagos, a Nijeriya.
Don Allah, a fadi suna da inda ake aiki, kafin a yi tambayar. Lagos, layin
wayarku a bude yake. (Sai muka ji shiru). To, bari mu koma birnin
Bamako, na Kasar Mali, mu ga idan akwai wata tambayar, a zaurensu.

Tambaya: Sunana Orkut Taure (ph) kuma ina aiki ne da (ba a ji sauran
ba). Tambayata ita ce, me ke faruwa da rundunar ta AFISMA? Akwai
Kasar da ta zo a Karshe, wajen taimaka wa rundunar ta AFISMA, a Kasar
ta Mali, to, amma, yanzu ba mu ga abinda ita rundunar ta AFISMA ke yi
ba. Har yanzu wai suna neman su shirya yadda za a tsara al’amurra ne. ta
wace hanya ka ke tsammanin Kasar Amirka, ko wata Kasar duniya, za ta
taimaka ma su, wajen ganin sun yi abinda ya kamata, a Kasar ta Mali?

Ambassador Leonard: Tambayar ita ce, idan ba su ji daga dayan
bangaren, shi ne, ta yaya Kasashe ke taimaka wa rundunar ta AFISMA;
wannan dan jaridar na Kasar Mali, wanda ke aiki a (sunan ya Ki fita),
yana tsammanin babu wata rawar da suke takawa. Ya san cewa akwai



wani taron da ake yi, na tsara shirye-shirye, to, ta yaya Kasar Amirka za
ta taimaka wa rundunar ta AFISMA? Ina fata zan fara magana, sai dai
idan Ambassador McCulley yana da abinda zai ce.

Ambassador McCulley: Tabbas, Ina tsammanin, kamar yadda
Ambassador Leonard ta nuna, a jawabinta na bude taron, tuni Kasar
Amirka ta taimaka da dolar Amirka miliyan 96, a wannan shekarar,
kadai, don taimaka wa harkokin horo da wadata kayayyaki da kuma
taimaka wa rundunar ta AFISMA, kuma zan iya cewa, gudunmawar da
Kungiyar ECOWAS da sauran Kasashen da ba su cikin Kungiyar ta
ECOWAS, irin su Kasar Chad, suka bayar, ta yi tasiri matuKa. a gaskiya,
a bisa ga irin yadda Kididdiga ta nuna, akwai fiye da sojoji dubu shida da
200, da aka kai, na rundunar ta AFISMA. Na kuma yi imanin, Kasar ta
Amirka, na shirin wadata sojojin na rundunar ta AFISMA da Karin horo.
Daga kuma abinda muka gani, jama’ar Kasashen Chad da Fasana, dake
arewacin Kasar ta Mali, na ya gudanar da yaki, yadda ya kamata, amma,
ana tsammani ne, kamar yadda aka tsara harkokin rundunar ta AFISMA,
haka ya kamata Kungiyar ta ECOWAS da ta Kungiyar Afrika, su rika
taka rawa, su ma, amma, ina tsammanin mai yiwuwa, ita kanta rundunar
ta AFISMA, ta maye gurbin rundunar zaman lafiya ta Majalisar Dinkin
Duniya. Don haka, tsammanina shine, akwai gagarumar gudunmawa
daga Kungiyar ta ECOWAS, ya zuwa hanzu, idan aka duba watanni 12
ne, kacal, aka yi, ana wannan rikicin. Hanzarta soma bakin na Kungiyar
ECOWAS, ya yi daidai, kuma tunda aka yanke hukunci game da kai
sojojin rundunar ta AFISMA, aka samu yawan sojojin da ake bukata, har
ya zuwa yanzu.

Ambassador Leonard: Ina son in Kara da cewa, yana da muhimmancin
kada a hada irin tsarin da ake bukata yanzu, da kuma irin abubuwan dake
gudana. Kamar yadda Ambassador McCulley ya nuna, kawai jama’ar
Kasar Chadi, a arewaci, ina tsammanin za a kuma kais u zuwa Markala
ne. Akwai kuma dimbin sojoji a birnin Bamako. Hakika, ana kuma ta
maganganu game da irin yadda za a kyautata gyaran tsare-tsaren, da
hadewa a tsakanin dukan shirye-shirye, da duk wani abinda ke da
muhimmanci. Ana kuma tsare-tsaren ne, domin dorewar al’amurra. Don
haka, yana da muhimmancin da kada a fara yin wani Korafi, ko kushe,
wannan gagarumin shirin da ake yi, da kasancewa na wani dan gajeren
lokaci, domin akwai abubuwan dake ta faruwa. Kuma ina tsammanin
dukanmu, dake cikin wannan dakin, a birnin na Bamako, za mu iya
bugun Kirjin game da harkokin tsaro, a kudancin Kasar ta Mali, mu kuma
yi murna da irin yadda aka daidaita al’amurra, a arewacin Kasar ta Mali.



Tambaya: Nine Seku Tanyada (ph), daga Gidan Telebijin na Afri-Cable
TV (ph). Ina so ne, in san, ko akwai dangantaka tsakanin aikin sojan, a
nan Kasar ta Mali da kuma ayyukan ta’addancin Kungiyar Boko Haram.
Muna iya cewa, ayyukan sojan, a Kasar ta Mali ya rage yawan
ta’addancin Kungiyar ta Boko Haram, a Nijeriya?

Ambassador McCulley: Zan ce, kamar yadda takwarata, ta nuna, wannan
al’amarin ya shafi wannan yankin ne. Kuma, tuni gwamnatin Nijeriya ta
nuna damuwarta game da irin abinda ke faruwa a arewacin na Kasar Mali.
Muna kuma damuwa da irin yadda guggubin ‘yan ta’adda da makaman
Muammar Gaddafi ke kutsowa cikin yankin. Mun ga rahotannin, cikin
shekarun nan, game da yadda ‘yan ta’addan na Kungiyar ta Boko Haram
ke zuwa arewacin Kasar Mali, don samun horo, su kuma koma zuwa
Nijeriya. Illar Kungiyar ta Boko Haram, ta tsakaita ce, saboda da irin
abubuwan dake faruwa a arewaci Kasar ta Mali, kuma na yi imanin,
jama’ar Nijeriya, na jin akwai wata alaKa tsakanin ayyukan ta’addancin, a
yankin na Sahel, da kuma irin ta’asar da suke yi, a cikin gida. Gwamnatin
Nijeriya na da bukatar magance wannan al’amari, da abinda ta kira,
hanyoyi da dama, da za su mayar da hankali, musamman ga barazanar
harkokin tsaron Kungiyar Boko Haram, amma kuma, ta wajen magance
harkokin kyautata tattalin arzikin jin dadin rayuwar da ake bukata a
arewaci. Harkokin sadarwa da jama’ar dake arewacin (saurti ya dauke),
daga irin wadannan illolin na harin ‘yan ta’adda. An kashe mutane dubu
biyu, tun daga 2009. Ana bukatar manyan dabarun da za su rutsa da ‘yan
ta’addar, ba tare da an raunata wani bawan Allah ba, ba kuma tare da an
kashe wani bawan Allah ba, da mutunta ‘yancin dan adam da kuma girma
abubuwan da dokoki suka tanada. Amma, a fili, tashin hankalin dake
haddabar Kasar Mali da yankin, na da alaka da duk wani tawaye a
arewacin Nijeriya.

Tambaya: Ina yi wa jaridar Vanguard, dake Lagos aiki ne. Gudunmawar
kudaden da ake bai wa rundunar ta AFISMA, ba su zuwa yadda ya
kamata. Ta yaya ake tsammanin za su gudanar da ayyuka, ba tare da
kudade ba?

Ambassador McCulley: To, ni kuwa sai in ce, babu wani jinkirin da ake
samu, game da gudunmawar kudaden da ake bai wa rundunar ta
AFISMA. Tun da farko muka y1 alkawarin bayar da gudunmawarmu ta
dolar Amirka miliyan 34, da Majalisar Kasa ta amince, da kuma dolar
Amirka miliyan 52, da muke jira, don wadata kayayyakin horaswa da
kuma dabaru. Mun yi imanin wannan wani KoKari ne, na Kasashen
duniya, kuma, kamar yadda Ambassador Leonard ta nuna, a jawabinta,
akwai wani gibin da muke sa ran masu bayar da gudunmawar za su cike,



wajen wadata rundunar ta AFISMA da kayayyakin aiki. A yanzu muna
horar da sojoji, muna kuma ta jibinta, don wadata harkokin rayuwa ga
rundunar ta AFISMA, don haka, zan iya cewa, babu wani jinkirin da ake
samu, na gudunmawar kudade, kuma Kasar ta Amirka za ta ci gaba da yin
abinda za ta iya, na bayar da gudunmawa, ga wannan gagarumin al’amari.

Tambaya: Sunana Nick Ludlum, daga Gidan Telebijin na Sky News.
Barkanmu dai, na kuma gode Kwarai, ni kuma, abinda ya daukar min
hankali, shine ra’ayinka game da tsoma baki ga harkokin siyasar da
tsohon shugaban ‘yan juyin mulki, Keftin Amadou Sanogo ya yi, ko dai a
matsayinsa na mai mulki, a wannan lokacin, da kuma tsoma bakin, nan
gaba, bayan an gudanar da zabe, koda kuwa ba a zabe shi ba, ya-Allah zai
koma bayan fage ne, ko kuma wace irin matsala za a samu?

Ambassador Leonard: Matsayin Kasar Amirka ne, kodayaushe, cewa
Keftin Sanogo da maKarrabansa na CNRDRE, za su ja da baya ne, daga
duk wani abinda ya shafi harkokin siyasa. Ina tsammani, idan aka lura da
irin abubuwan dake faruwa a Kasar ta Mali, babban abinda aka sanya a
gaba, shine shiga tsakanin da za a bai wa jama’a Kwarin gwiwa da
taimakon gudanar da mika mulki, da gudanar da zabe, wanda shine
maKasudin juyin mulkin, don maido da mulkin demokradiyya, da duk
abinda zai haifar da cikakkar gwamnatin da za ta yi hulda da jama’a, ta
kuma jagoranci gwamnatin farar hula, bayan mulkin soja. Zan kuma
bayanin cewa, Kungiyar Kasashen Turai na da hannu, a halin yanzu,
kuma ta fara abinda za a kira harkokin horar da sojojin Kasar ta Mali,
wanda yake daban da na Ma’aikatar Tsaro da Sojan Kasar Mali.

Tambaya: Sunana John Gambrell, na kamfanin dillancin labaru na
Associated Press. Barka da yammaci. Wannan tambayar ta Ambassador
McCulley ce. Makon da ya wuce, na je garin Kanu, na kuma yi magana
da shugabanni, a can, sun kuma damu da irin yadda Kasar Amirka, ke
share fagen ajiyar jiragen saman yaKin nan, da ba shi da direba, watau
drone, a Kasar Nijar. Kasar Amirka na da wani shiri ne, na ajiye irin
wadannan jiragen, don yin amfani da su a Nijeriya? Kuma gwamnatin
Nijeriya ta nemi wani bayani, game da yin amfani da irin wadannan
jiragen, kuma ta yaya za a kawar da damuwarsu game da yadda Kasar ta
Amirka ke share fagen ajiyar jiragen saman, a nan, bayan da wadansu
hare-haren da suka kai, sun kashe farar hula da dama, a wadansu
yankunan Kasashen duniya?

Ambassador McCulley: John, ina tsammanin, mai yiwuwa, ya kamata ka
miKa tambayarka ne, ga Ma’aikatar Tsaro ko kuma takwara na,
Ambassador Bisa Williams. Wannan al’amarin zai sake tasowa, daga



kafofin watsa labarun Nijeriya, kuma Ma’aikatar Tsaro ta yi maganin
al’amarin. Ban kuma yi tsammanin wannan wurin da za a yi wannan
maganar ba ne. Jama’ar Nijeriya ba su yi ma na wani Korafi game da
wannan ba, a rubuce.

Tambaya: Nine, (sai ba a ji sunansa ba), daga jaridar Kasar Mali. Ina da
tambaya daya ce. Na lura cewa, za a iya ceto mutuncin yankin Kasar ta
Mali. Don haka, me za ku yi, na taimaka wa Kasar ta Mali, don ta shirya
zabe, a arewa, da kuma sansanonin ‘yan gudun hijira?

Ambassador Leonard: Na gode da wannan tambayar. Idan takwarorinmu
ba su ji ba, Korafi ne kan abinda muke ta magana a kai, da sake Kwato
yanki, da irin yadda za mu taimaka wa gwamnatin Kasar Mali, na gudanar
da zaben da zai hada har da dimbin ‘yan gudun hijira. Ina tsammani
tambayarka ta yi daidai da bukatun zayyana shirye-shiryen. Ba dole ba ne
Kwato yankin da kuma ceto arewacin na Kasar Mali, ya kasance a cikin
hanzarin da mutane za su fara komawa gidajensu, daga sansanin ‘yan
gudun hijirar. Wannan ya rage na su, kuma wani lokacin, ina tsammani,
an bayyana min cewa, da farko gwamnatin Kasar ta Mali, na roKon irin
wadannan Kungiyoyin, kuma sun san cewa sun Kagara da su dawo,
amma, har yanzu ba mu san ko an aiwatar da hakan ba. Na fahimci cewa,
akwai wadansu hanyoyin, na barin jama’ar dake wajen Kasar, da su jefa
Kuri’a, koda ta zaben shugaban Kasa ne, kuma gwamnatin Mali na nan, ta
na tunanin yadda za a yi, dangane da shirin zaben. Kuma, idan har za a yi
zaben, to, dole a shirye, kuma akwai tsare-tsaren da ake yi, kazalika
akwai bukatar sanin irin al’amurran da za su faru, a Kasar ta Mali. Ina
tsammani, na yi bayanin cewa, tuni mun bayar da gudunmawar misali
dolar Amirka miliyan shida da dubu 500, don taimaka wa harkokin
zaben, kuma ina tsammanin, sauran masu bayar da gudunmawa, da dama,
na neman sanin yadda tsare-tsaren suke, don sanin inda za su taimaka,
bisa ga abinda mu ka fahimci cewa, yana da dan dama, dangane da gibin
kudadenda gwamnatin Mali ke da su, da kuma abinda ake bukata, don
gudanar da zaben. Ina tsammani akwai gagarumar niyya a zukatan
Kasashen duniya, ta cike wannan gibin.

Tambaya: Nine Abdulkadir Isa, ina yi wa jaridar People’s Daily aiki ne.
Idan ana magance samar da magana, na dindindin, fadin Kasar Mali ya
gagari sojoji dubu bakwai, kuma ya zuwa lokacin da aka tumbuke
Amadou Toure, mun ji irin Korafin da Sanogo ya rika yayatawa, game da
cin hanci da rashawa. Domin, a 2011, bayanin Kungiyar tabbatar da
gaskiya, ya nuna cewa Kasar ta Mali ita ce ta 78, yanzu kuma ta koma ta
105. Me Majalisar Dinkin Duniya da sauran bangarori ke yi, na magance



wannan? Shin sun tabbatar da wannan Korafin, kuma me su ke yi yi, don
magance shi.

Ambassador Leonard: Na ce a sake man fasalin tambayar ne, domin ban
gane sashe na biyu na tambayar ba.

Ambassador McCulley: Tambayar ta yi kamata da kashi na biyun. Tana
magana ne, game da girman fadin Kasar Mali da kuma girman rundunar
AFISMA da sauran sojoji, wanda yawansu ya kai dubu bakwai. Ya kuma
yi tambaya ne, game da irin yadda Kasar Amirka za ta magance matsalar
cin hanci da rashawa, a Kasar Mali. Ya kuma yi magana ne, game da
matsayin Kasar ta Mali, a sikelin nuna gaskiya na duniya, daga 78, kafin a
yi juyin mulki, ya zuwa 105, kwanan nan, kuma me Majalisar Dinkin
Duniya da Kasar Amirka ke yi, wajen magance al’amarin?

Ambassador Leonard: Yawwa, na gode. Arewacin Mali faffadan wuri ne,
kuma ina tsammanin an fahimci yadda za a kawar ko kwashe masu
tsauraran ra’ayoyin daga garuruwan arewaci, kamar yadda aka yi, ba
Karamin aiki ba ne. Kuma wannan wani al’amari ne, da ake son ya dore,
kamar yadda na fada, da farko, na yin aiki da Kasashen dake kan iyakoki,
da irin yadda za su tsoma baki, tare da Kasar ta Mali da kuma sauran
sojojin dake yankin, wajen aiwatar da wani KoKarin da zai dade yana
tasiri, a yankin. An san akwai ‘yan ta’adda a arewacin na Mali tun 2006,
wanda da wuya a kawar da su, cikin makonni biyu. Don haka, ba
maganar sojojin rundunar AFISMA, dubu bakwai ba ne, amma, har
yaushe za a kai game da sake fasalin da kuma sake tsarin sojojin Kasat ta
Mali, da kuma yadda za su yi aiki da maKwabtansu, a yankin, kazalika da
taimakon Kasashen duniya, na magance al’amarin. Ba al’amarin gaggawa
ba ne. Dangane da al’amarin cin hanci da rashawa kuwa, ina tsammanin
tambayar ta yi daidai da furucin da na yi, game da irin yadda rikice-
rikicen na Kasar Mali ke da dangantaka. Akwai matsalar tawaye, akwai
kuma matsalar gudanar da harkokin mulki. Kuma a lokacin juyin mulki,
Kungiyoyin siyasa da na jama’a, da dama, sun gano hanyoyi da yawa, da
gwamnatin Kasar Mali za ta yi hulda da jama’a, da irin yadda Kungiyoyin
‘yan siyasa da na jama’a, suka kasa fuskantar Kalubalar da suka yi
arangama da ita, ta hanyar da ya kamata, bisa tafarkin hakuri da
tantaunawa, wadda, watakila, wannan ita ce gagarumar hanyar da za a
Kalubalanci al’amarin ta hanyar demokradiyyar gwamnatinku ko kuma ta
maKwabtanku da sauran jama’a. Ina tsammani, wannan na daga cikin
abinda ake son ya dore. Zabe, kadai, ba zai warware matsalolin siyasa da
shugabancin Kasar Mali ba. Yana da muhimmanci, ya kasance karo na
farko, na magance al’amarin. Amma, ina tsammanin, bayan an gudanar
da zabe, sake fasalin harkokin demokradiyyar ta Kasar Mali, na bukatar



da ya ci gaba. Na kan tantauna da manema labarum dake cikin dakin nan,
akai-akai, da jam’iyyun siyasar Kasar ta Mali da kuma Kungiyoyin
jama’a, game da bukatar tsabtace hamayya ko sara ko kuma tunanin
wanda ke bukatar wani al’amari, ciki hanzari. HakKin duk wani
mahaluki, mai hankali ne, a mulkin demokradiyya, da ya yi hulda da
gwamnatinsa, idan kuma har an ga wani abinda ya yi rauni, ko ya kasa,
to, sai a bi ta lalama, tare da sauran masu fada-a-ji, na Kasar Mali, don
canja shi. Wannan shine abinda muke fata, ya rida faruwa, a Kasar ta
Mali, nan gaba.

Tambaya: Sunana Pauline Bax, ta Gidan Rediyon Bloomberg News. Ina
son in sani, akwai wadansu mutanen da suke nuna ra’ayinsu na a kira
taron Kasa, a Mali, inda suke nuna sha’awar da shugabannin addinai da
Kungiyoyin jama’a za su taka wata gagarumar rawar da har za su iya
wakiltarsu, a wajen zabe, inda ina kyautata zaton irin wannan sha’awar ta
bullo ne, a sakamakon rashin shugabannci, a yanzu. AKalla irin abinda
ake ji ke nan, a Kasar ta Mali, yanzu. Ina mamakin irin yadda ra’ayinku
zai kasance game da wannan al’amari, idan har akwai wata damar kiran
taron Kasa, kafin shirya zaben ko kuma tura shi zuwa wani lokaci. Ga
alama kuma, mafi yawan mutane suna tunanin wannan ba shi zai
magance matsalolin Kasar ta Mali ba, musamman idan aka gudanar da su,
a cikin watan Yuli.

Ambassador Leonard: Akwai mahawarar da ake yi, a Kasar ta Mali game
da lokaci da kuma jerin taron na Kasa da kuma zaman sasantawa, na Kasa.
Akwai wadanda ke tunanin a bai wa taron wani gagarumin iko, na maye
gurbin gwamnatin rikon Kwarya, wadda na ke tsammanin ke da
mummunan hadari. Ina tsammanin tsarin da na ke magana shine, da
farko, ina sa ran a yi haka, a lokacin zaben, kodayake za mu hadu da
tsaofaffin ‘yan siyasa, kuma ina tsammanin za a samu sababbin fuskoki
da sababbin jam’iyyun siyasar da za riKa, a wannan lokacin, da lokacin
tarurrukan tantaunawa game da irin abubuwan takaicin da suka faru,
kafin juyin mulkin, wanda ke iya haifar da kyakkyawan sakamako ko ma
fiye da abinda suke tsammani, idan da an gudanar da zaben bara. Ta
dayan bangaren, ina tsammanin dukan jama’ar Kasar ta Mali, ko su wane
ne, ko kuma abinda suke son a kira su, a matsayin gogaggun ‘yan siyasa
ko kuma sababbin jam’iyyun siyasar, game da abinda aka tanada, na
dangantakar dake tsakanin gwamnati da jama’arta. Ina tsammani akwai
fahimta bisa ga bukatar ci gaba da abinda kowace Kasa ke fuskanta,
wanda shine yi wa mulkin na demokradiyyar da shika-shikansa
garambawul. Kuma zaben na Kasar Mali ba zai warware wadannan
batutuwan ba, wani al’amari ne, da zai dauki dogon lokaci. Yana da
muhimmanci, da farko, ya kasance akwai wata hukumar dake da



cikakken ikon ci gaba da sauraren wadannan batutuwa, tare da jama’ar
Kasar ta Mali. Ina tsammani, kamar yadda tantaunawar take da amfani, a
Kasa, haka batutuwan da za a faram yau, amma, maKasudin yin hakan,
shine a tsahirta har sai bayan zabe, lokacin da gwamnati za ta jagoranci
aiwatar da wadannan canje-canjen. Haka kuma al’amarin yake ga
batutuwan harkokin siyasar Kasar ta Mali. Ana ta fama da fuskantar
manyan matsalolin wannan al’amari, a wannan lokacin da kuma lokuttan
bukatun ci gaba da batutuwan. Wani bangare na amsar wannan tambayar
na tare da hukumar tantaunawar ta Kasa, wadda, ina tsammanin jama’ar
Kasar Mali, da dama, ke duban wani KoKari ne, da zai dore, na zantawa
da ba ainihin wadanda aka musgunawa, a tawayen arewacin ba, kadai,
har ma dukan kabilun dake Kasar Mali. Hakika kuma, wannan shine
bangaren da ya fi daukacin batutuwan irin yadda jama’ar Kasar ta Mali za
su yi hulda da juna da irin abubuwan da za su bukata daga gwamnati.
Don haka, wannan shine al’amari mai dorewa, kuma wanda zai ci gaba,
idan, watakila, a rukunin taron na Kasa, inda jama’a, masu ra’ayoyi,
dabam daban, za su ci gaba da wasi-wasi, na kamar watanni shida ko
takwas da suka wuce, amma, shine a gaban jama’ar Kasar Mali.

Tambaya: Na gode, sunana (sunan bai fita ba), na fito ne, daga Gidan
Rediyon Bamako, wani gidan rediyo mai zaman kansa, a Kasar ta Mali.
Tambayata game ne da rundunar ta AFISMA, da gwamnati ke daukar
matakan ganin Kasar Amirka ta yi wani abu, a arewaci, na sake fasalin
Kungiyar ta ECOWAS da sauran Kungiyoyin dake tantaunawa, inda
(maganar ta dauke), wakilin Majalisar Dinkin Duniya zai (maganar ta
dauke). Ta yaya za a tura gwamnati ga yin haka?

Ambassador Leonard: Ka na cewa ta yaya za a tura gwamnatin Mali ta
amince da tsarinta na shiga rundunar sojojin Majalisar Dinkin Duniya?

Tambaya: Eh.

Ambassador Leonard: Ina tsammani batutuwan game da birnin New
York, a Majalisar ta Dinkin Duniya, da ra’ayin ita wannan Kasar, shine a
kan gaba, kuma ina tsammani, ga alama, akwai damuwar da zan ce, za ta
shafi Kwararrun sojojin zaman lafiyar, na majalisar ta dinkin duniya, UN,
dake rikidewa zuwa ga abinda ba zai yi wani tasiri ba, sai dai ga irin
al’amurran dake faruwa, a yau, amma, bayan haka, za a fi samun
daidaituwa, fiye da KoKarin wanzar da zaman lafiyar. Ta yaya za a
taimaka wa gwamnatin Kasar ta Mali, wajen ci gaba da kulawa da kuma
nuna iko, a wadannan yankunan? A kuma bambanta sojojin daga wanzar
da zaman lafiya, kamar yadda na yi bayani, a baya, na daga cikin abinda
ke damun jama’ar duniya da kuma irin yadda za a taimaka wa aminan
wannan yankin, da kuma magance bazanar harkokin tsaro, da ta yadu, a



Kasar ta Mali da maKwabtanta. Amma, ina hango wani yunKuri na
musamman. Amma, na san gwamnatin ta Kasar Mali tana da ra’ayinta da
abinda za ta fada a Birnin na New York, game da irin abubuwan dake
faruwa.

Tambaya: Sunana Christiana Makut, daga Gidan Rediyon Nigeria Info
FM. Akwai damuwa game da Abzunawa. Suna kama da giwaye, cikin
daki, yanzu. Ana ta maganganu game da abubuwan da suka faru, a
lokacin sasanta rikice-rikice. Na san su ma, sun bayyana bukatunsu, na
shiga sahu yanzu. Amma, babu abinda da ake cewa game da wannan.
Al’amarin akwai damuwa, domin kamar komai lafiya, bayan mun san
suna da bambancin kabilancin da ya kamata a sasanta. Zai yi dadi, idan
jama’ar duniya, da kuma yankin, suka taimaka wajen gudanar da hakan,
yayinda ake cikin rikicin.

Ambassador Leonard: Haka ne, ina tsammanin na bayyana haka, a cikin
jawabina. Daya daga cikin rikice-rikicen na Kasar Mali shine tawaye.
Muna farin cikin ganin gwamnatin Kasar Mali, a makon da ya wuce, ta
kafa hukumar sasantawa da tantaunawa, ta Kasa, dialogue, kuma a lura
cewa, na yi has ashen cewa, shugaban Kasa zai hanzarta bayyana sunayen
wakilan nan 33. Matsayin Kasar Amirka da sauran Kasashen duniya
shine, a tantauna bisa ga bukatun da suka kamata, irin su mutuncin
yankuna, a Kasa, da abinda ya shafi addini, a Kasa, kuma ya kasance ta
tantaunawa da sasantawa, amma, ba ta tashin hankali ba. Ina tsammanin
cewa, ko kana magana da yawun wadansu Kungiyoyi ne, ko wadansu,
wadannan sune Ka’idodin shiga wannan tantaunawa. Ina tsammani cewa,
kodayake, eh, akwai abzinawa ‘yan tawaye, hakika kuma, su ya kamata
su ajiye bindigorin da suka dauka, a wannan sasantawa, gaskiya kuma ba
su ba ne, kadai, ke arewacin Kasar Mali, ba kuma su ba ne, jama’a, kadai,
dake arewacin na Kasar Mali, da al’amarin ya amfana, da kuma suka
amfana da ayyukan gwamnati. Don haka, suna da ‘yancin da za su zauna
a sasantawar. Ina tsammanin, wannan shine ci gaban dabarun dake bayan
hukumar sasantawar da tantaunawa, ta Kasa.

Tambaya: Sunana Drew Hinshaw, daga Mujallar Wall Street Journal.
Sannunku da yammaci, ina fata waninku zai iya taimaka min, wajen
gabatar da wata hujja game da irin taimakon da Kasar Amirka ke nema.
Kun sani, da zarar an gudanar da zabe, Kasar Amirka za ta janye kanta
ne, daga taimaka wa sojojin Kasar ta Mali. Ina fatar samun wata fassara,
gaem da wannan damar. Kasar Amirka na neman taimakon miyagun
makamai ne, ko masu dama-dama, ko kuma musayar dabaru, ko kuma
wane irin tunani ake yi1 wa kowanne?



Ambassador Leonard: Da farko zan ce, muna da bukatar tunawa cewa,
wani taimakon da Kasar Amirka ta guji saka kanta, ba na bayar da sojoji
ba ne, kadai, da aka dakatar. Kusan za a dagakar da duk taimakon da ake
bai wa gwamnatin ta Kasar Mali. Abinda za mu gaba da bayarwa shine
taimakon abincin gaggawa da taimakon aikin noma wanda ya shafi
taimakon harkokin noma, na tsawon lokaci, kazalika da mafi yawan
kayayyakin kiwon lafiya. Don haka, eh, za mu janye jikinmu, don
dunfarar Kawancen harkokin soja, har ila yau kuma, za mu janye
kawunanmu don dunfarar sauran al’amurran taimakon da, a da, ba mu yi
ba. Ba za mu sake komawa ga bayar da irin taimakon da muke bayarwa
ba, game da harkokin ilmi da shugabanci. Ina tsammani, idan akwai
abinda muka lura da shi, game da rikicin na Kasar Mali, bai wuce na
kason soja ba, har ma da ci gaban rarraba harkokin siyasa, don haka ba za
mu manta da wannan bangaren ba. Ina tsammanin, ka saurari Janar Ham
game da, watakila, neman tabbatar da zumuncin harkokin tsaro, da mayar
da hankali ga murKushe ta’addanci, abinda kuma ya kamata mu tuna,
wanda shine tushen zumuncin soja da farar hula, nan ne kuma inda soja
ya shiga harkar farar hula, wanda ya kamata, a dube su, duka. Ina sa ran
hakan zai kasance gaskiya, kuma ina sa ran za mu iya sake mayar da
Kasar ta Mali, cikin sahun sauran KoKarin da yankin ke yi, na murKushe
ta’addanci. Amma, wannan bangaren yana da nasa sigar, wadda ta yi
kama da abinda muka yi, a da, dangane da horar da jama’a da wadata su
da kayayyakin aiki, wadanda ba su da wani hadari.

Tambaya: Sunana David Lewis, na kamfanin dillacin labaru na Reuters.
Zan yi Kari ne, ga wata tambaya game da jiragen drone, na Kasar Amirka,
dake ta shawagi a sararin samaniyar Kasar Nijar. Za ku iya ba mu haske,
alal misali, game da irin ci gaban da Kasar Faransa ta samu, da ya nuna
hujjojin cewa, an yi amfani da dabarun yin aiki da da jiragen na drone, ko
kuma jiragen na drone suna shawagi ne, a Kasar ta Mali, ko kuma suna
wadansu wurare ne, a cikin Kasar ta Mali, gaba iyakar Kasar Nijar, ko
kuma wani wurin da ake amfani da su?

Ambassador Leonard: Kamar yadda Ambassador McCulley ya bayyana,
da farko, wannan wata tambaya ce, mai nauyin da sai Ma’aikatar Tsaro.
Ni dai zai yi bayani ne, kan cewa, taimakon da Kasar ta Amirka ta bai wa
Kasar Faransa, bai wuce dabaru ba, don haka, babu yadda za mu yi wata
magana game da wani al’amarin a ya wuce, harkokin dabaru. Ba zan iya
bayar da wani taimako ba, game da wannan tambayar.

Ambassador McCulley: Indan zan iya Kara wani jawabi, game da abinda
wani babban jami’in ma’aikatar tsaro ya ce, a watan Maris, cewa, magana
game da (sai sauti ya dauke), yana daga cikin yarjejeniyar Karfin sojan da



Kasar Amirka ta Kulla da Kasar Nijar, na kafa sansanin tashi da saukar
jiragen sama drone, kuma yana taimaka wa Kasar Amirka da abokanta, a
yankin, fiye da yadda aka fahimcin al’amarin, a yankin Sahel, musamman
arewacin Kasar ta Mali, illa iyaka.

Mai Gabatarwa: Na gode. Wannan kuma shine Karshen kiraye-kirayen,
na yau. Ina son in gode wa Ambassador Leonard da Ambassador
McCulley, da suka kasance tare da mu, ina kuma gode wa dukan wanda
ya kira mu, a wannan hirar ta yau. Idan ana da wata tambayar, game da
hirar da aka yi, a yau, ana iya tuntubar Sashen Hirar Yankin Afrika,
watau Africa Regional Media Hub, dake afmediahub@state.gov Mun
gode, Kwarai da gaske.

